
 
 

ADDENDUM GĦAS-SEJĦA GĦAL ESPRESSJONIJIET TA’ INTERESS GĦALL-PERSUNAL 

KUNTRATTWALI 

 
 

(1) Fil-paġna 6, it-Taqsima 4.5 “Testijiet tas-selezzjoni organizzati mill-EPSO” il-paragrafi (10) - (12) 
huma sostitwiti b’dan li ġej: 

 
“(10) Il-mod ta’ kif se jsiru t-testijiet kif ukoll dettalji u struzzjonijiet oħra neċessarji se jiġu speċifikati 

fl-ittri ta’ stedina. 
 

(11) Ladarba jiġu informati, il-kandidati jridu jibbukkjaw appuntament ta’ test skont l-istruzzjonijiet li 
jkunu rċevew mingħand l-EPSO. Il-perjodi ta’ prenotazzjoni u ttestjar huma limitati. 

 
(12) Il-kandidati jridu jlestu l-passi kollha meħtieġa msemmija fl-istruzzjonijiet maħruġa qabel it-

testijiet, bħall-installazzjoni tas-software, it-twettiq tas-sinkronizzazzjoni(jiet) meħtieġa, it-
twettiq ta’ prova tal-konnettività, test tal-prerekwiżiti tekniċi, jew kontroll tas-sistemi u/jew test 
ta’ simulazzjoni. Il-konformità mal-istruzzjonijiet se tippermetti li tiġi vverifikata l-prontezza tal-
ambjent tal-IT tal-kandidat u l-kompatibbiltà tal-apparat tal-kandidat mal-pjattaforma tal-
ittestjar jew l-applikazzjoni. In-nuqqas li jitlestew il-passi obbligatorji jista’ jipprevjeni lill-
kandidat milli jagħmel it-testijiet u jimpedixxi l-kapaċità tal-fornitur tat-twettiq tat-test milli 
jindirizza b’mod effettiv kwalunkwe kwistjoni teknika li jista’ jiltaqa’ magħha l-kandidat matul l-
ittestjar. 

 
(13) F’każijiet fejn il-kandidati jonqsu milli jibbukkjaw, jagħmlu, u/jew ilestu test wieħed jew aktar, kif 

applikabbli, jitqies li l-parteċipazzjoni tagħhom fil-perjodu tal-ittestjar li għaddej tkun intemmet, 
sakemm il-kandidati ma jkunux jistgħu jagħtu prova li n-nuqqas ta’ prenotazzjoni, ta’ attendenza, 
u/jew ta’ tlestija ta’ test kien dovut għal ċirkostanzi lil hinn mill-kontroll tal-kandidat jew 
minħabba sitwazzjoni ta’ force majeure. Huma għandhom jikkuntattjaw lill-EPSO permezz tal-
formola ta’ kuntatt online u billi jsegwu l-istruzzjonijiet mehmuża mal-ittra ta’ stedina tagħhom. 
Il-kandidati jridu jipprovdu l-ġustifikazzjoni meħtieġa, inkluż, fejn applikabbli, prova li kkuntattjaw 
lis-servizzi ta’ appoġġ tekniku. 

 
(14) In-nuqqas ta’ konformità mat-termini u l-kundizzjonijiet applikabbli f’relazzjoni mal-ittestjar, 

speċifikati fl-istruzzjonijiet u l-informazzjoni disponibbli għall-kandidati ma jitqiesx bħala 
ċirkostanza lil hinn mill-kontroll tal-kandidati jew bħala sitwazzjoni ta’ force majeure. 

 
(15) Kandidat li jonqos milli jibbukkja, jagħmel, u/jew ilesti t-testijiet ma jiġix mistieden mill-ġdid 

awtomatikament. Madankollu, l-applikazzjoni tal-kandidat tibqa’ valida sakemm jikkonferma l-
interess tiegħu fl-applikazzjoni kkonċernata jew jaġġornaha tal-anqas kull sitt xhur. Kandidat 
jista’ jkun li jiġi mistieden mill-ġdid għal test jekk jerġa’ jiġi preselezzjonat minn servizz ta’ 
reklutaġġ. 

 
(16) Il-kandidati huma mistiedna wkoll jikkonsultaw is-sit web tal-EPSO biex isiru jafu aktar dwar il-

proċeduri ta’ selezzjoni tal-EPSO, inkluż dwar ir-rekwiżiti ġenerali applikabbli għall-ittestjar. 
 

 

(2) It-Taqsima 8.1 “Kwistjonijiet tekniċi u organizzattivi” għandha tkun hekk: 
 

“(1) Jekk fi kwalunkwe fażi tal-proċedura tas-selezzjoni l-kandidati jiltaqgħu ma’ problema teknika 

jew organizzattiva serja, huma għandhom jinfurmaw lill-EPSO permezz tal-formola ta’ kuntatt 
online. 

 
(2) Meta l-problema tinqala’ waqt l-ittestjar, kandidat irid jagħmel dawn iż-żewġ affarijiet: 
 

(a) jirrapporta l-kwistjoni immedjatament billi ssegwi mill-qrib l-istruzzjonijiet deskritti fl-
ittra/i li tistieden lill-kandidati għat-test(i);  
 
kif ukoll  

 
(b) fi żmien jum kalendarju wieħed (jiġifieri, sal-aħħar tal-jum li jiġi wara l-jum tat-testijiet), 
jikkuntattja lill-EPSO permezz tal-formola ta’ kuntatt online, filwaqt li jagħti deskrizzjoni dettaljata 
tal-problema. Il-kandidat għandu jehmeż ukoll il-prova ta’ tentattiv(i) biex isolvi l-kwistjoni 
(pereżempju, help-desk jew numru tar-rikjesta għal appoġġ tekniku, traskrizzjonijiet taċ-chat, 
rapport ta’ individwazzjoni ta’ soluzzjoni, eċċ.). Din il-prova dokumentarja hija meħtieġa biex l-EPSO 
jkun jista’ jagħmel mistoqsijiet dwar is-sitwazzjoni. L-ittri ta’ stedina għal testijiet jistgħu 
jispeċifikaw aktar rekwiżiti u struzzjonijiet għar-rapportar ta’ kwistjonijiet li jinqalgħu waqt l-
ittestjar. 

 
L-obbligu li l-EPSO jiġi infurmat japplika fil-każijiet kollha, anki meta l-fornitur responsabbli mis-
servizz ikun ta segwitu għall-ilment tal-kandidat. 

 
(3) Ilmenti riċevuti wara l-iskadenza speċifikata fil-paragrafu 2(b) ta’ din it-Taqsima jiġu meqjusa 
inammissibbli. 

 
(4) Ilmenti dwar kwistjonijiet tekniċi, ippreżentati minn kandidati li naqsu milli jieħdu l-passi 
msemmija fil-paragrafi (11)-(14) tat-Taqsima 4.5 “Testijiet ta’ selezzjoni organizzati mill-EPSO” 
jitqiesu inammissibbli sakemm il-kandidati ma jkunux jistgħu jagħtu prova li n-nuqqas li jieħdu l-
passi meħtieġa kollha kien dovut għal ċirkostanzi lil hinn mill-kontroll tagħhom jew minħabba 
sitwazzjoni ta’ force majeure. 

 
(5) Rikjesti magħmula fil-kuntest tal-ilmenti msemmija fit-Taqsima 8.3 “Ilmenti amministrattivi” u 
bbażati fuq kwistjonijiet tekniċi u/jew organizzattivi allegati li ma kinux ġew irrappurtati skont din it-
taqsima moqrija flimkien mat-Taqsima 4.5, jitqiesu inammissibbli.” 

